
Qalerallit 

Kalaallit Nunaata kitaa  

2026 aallarnerfigalugu siunnersuinermut periuseq nutaaq NAFO1-mit tunniunneqartoq 

atulernikuuvoq, matumani amerlassutsimik aalajangersimasumik siunnersuisarunnaarput 

paarlattuanilli pisarineqarsinnaasunik assigiinngiiaartunik arlalinnik, aalisagaqatigiillu 

ineriartornerannut taakku aarlerinaataannik saqqummiussisalerlutik. Taamaattumik 

pisassiissutinik tamarmiusunik aalajangersaanissami, aarlerinaat qanoq 

angitigissanersoq aalajangiiffigineqassaaq. TAC annerutillugu aalajangersarneqaraangat 

nungusaataanngitsumik aalisarnissaq ulorianartorsiortinneqarsinnaavoq, taamalu 

aalisagaqatigiit siunissami pitsaanngitsumik sunnerneqassallutik. 

NAFO-mit nalilerneqarpoq, aalisagaqatigiit ajunngitsumik ingerlasut. Siunnersuinermi 

26.811-36.370 tonsit akornanni pisassiissuteqartoqassasoq aamma pisassiissutit 

qaffasissusaannut tamanut atatillugu ulorianartoqarsinnaanera saqqummiunneqarput. 

Pisassiissutit tamarmik qaffasissusaannut atatillugu aalisagaqatigiit 

aarlerinartorsiorsinnaanerat (<1%) aarlerinarpallaanngilaq, ukiullu pingasut tulliuttut 

(2026-2028) ingerlaneranni aalisagaqatigiit mianernartumut (<10%) inississinnaanerat 

aarlerinalaarluni.  

 

Kitaani avataasiorluni qaleralinniarnissaq eqqarsaatigalugu ingerlatsinissamut pilersaarut 

2025-mi nutarterneqassaaq 2026-milu atuutsinneqalerluni, tassa Naalakkersuisunit 

akuersissutigineqassappat. Siunnersuinermi ilaatigut TAC-mik aalajangersaanermi 

siunnersueriaaseq nutaaq atuutsinneqalissaaq.  

 

Aalisagaqatigiit pineqartut Canadamik avitseqatigiissutigineqartarput, taamaammallu 

TAC ataatsimoortoq pillugu Canadap Kalaallit Nunaatalu isumaqatigiissuteqarnissaat 

pingaaruteqarpoq. Aalisarneq MSC-mik meqqiligaavoq, taamaammallu aalajangiineq 

MSC-mik meqqiliisarnerup atuutsinneqaannarnissaanut pingaaruteqarluni.  

Aalisarnermut, Piniarnermut, Nunalerinermut Imminullu Pilersornermut 

Naalakkersuisoqarfiup Canadamik siunersiuereerluni TAC 35.328 tonsiussasoq 

siunnersuutigineqassasoq aalajangiuppaa, tassa Fmsy-mut naapertuuttumik2. 

Aalisagaqatigiit suli ulorianartorsiulinngillat, taamatullu pisaqartarnermi 

ulorianartorsiortitsisinnaasoq annikitsutut suli isigineqarluni. TAC 35.328 tonsiusoq 

Canadalu naligiimmik avinneqarput (50/50), qaleraleqatigiimmi nunat taakku akornanni 

avinneqarnikuummata. TAC-imit kalaallit pissassiissutissat 17.664 tonsiupput. 

 

Siunnersuinermut nutaamik periuseqalernerup aqqani periarfissaavoq TAC-mik 

aalajangersaanissami aarlerinartorsiorfiit qaffasissusissaannik assigiinngitsunik 

aallaaveqaatigaluni sunniutaasinnaasut allat isiginiassallugit. Naalakkersuisoqarfiup 

tusarniarneqarnermi akissuteqaatit pingaartumik siunnersuinermut nutaamik 

periuseqalernermut ukkatarinnillutik sammiveqarnissaat kajumissaarutigivaa aamma 

                                                           
1 Northwest Atlantic Fisheries Organisation 
2 Fmsy tassaavoq aalisarnerup qaffasinnerpaaffissaa, aalisagaqatigiit piffissamut 
ungasinnerusumut nungusaataanngitsumik pitsaanerpaamik atorneqarnissaannut tikkuussisoq. 
NAFO-mi Fmsy tassaavoq qaffasinnerpaaffiusumut killissarititap nalinga Flim-imut 
sanilliunneqarsinnaasoq, tamannalu isumaqarpoq killissaritaq taanna sinnerlugu iliuuseqaraanni, 
aalisagaqatigiit sinnilimmik atorneqalernerannut arlerinartorsiorsinnaanerisa 
qaffasissumiiffimmiilersoq.  

aalisakkamut pineqartumut aarlerinartorsiorfiit qaffasissusissaannik inissisimanissanut 

siunissami tikkuussinertaqartumik. 

 

Tunu 

Tunumi qaleralinniarnermi aqutsinissamut pilersaarut tunngavigalugu aalisarneq 

aqunneqarpoq. Tunumi avataasiornermi qalerallit pillugit ilisimatuussutsikkut 

siunnersuineq Tunumut, Islandimut Savalimmiunullu ataatsimut tunniunneqartarpoq. 

2026-mut siunnersuinermi siunnersuutigineqarpoq pisat 20.992 tonsit sinnissanngikkaat, 

taakkulu ukiup siulianut sanilliullugit 3.102 tonsinik amerleriarput.  

 

Nunatta Islandillu akornanni aqutsinissamik pilersaarut malillugu, Nunatta ataatsimut 

TAC-p 37,6 %-ia pissarsiarissavaa, taakkulu 7.893 tonsiupput, ukiumilu siulianut 

sanilliullugu 1.166 tonsinik amerleriarlutik.  

 

Takussutissiaq 1. Avataasiorluni qaleralinniarnermi pisassatut siunnersuutit (tons). 

Aqutsiveqarfik 
 

Siunnersuineq 
2025 

Siunnersuineq 
2026 

Pisassiissutit 
2024 

Pisassiissutit 
2025 

Pisassiissutissatut 
siunnersuut 

2026 

Kalaallit 
Nunaata 
kitaa 

29.970 
26.811-
36.370* 

16.502,5 16.502,5 17.6643 

Tunu 17.8904 20.9924 8.099,4 6.726,65 7.893 

*Siunnersuinermi pisat qaffasissusaat saqqummiunneqartut.  
  

Suluppaakkat 

Kalaallit Nunaata Kitaa 

Ilisimatuussutsikkut siunnersuinermi 2026-mi Kitaani avataasiorluni 

suluppaagarniartoqassanngitsoq inassutigineqarpoq. Siunnersuut malinneqassasoq 

aamma pisassiissutissanik aalajangersaasoqassanngitsoq siunnersuutigineqarpoq.   

Tunu (nunaviup aariaani)  

Tunumi suluppaakkat aalisarneqartartut akuleriipput tassalu suluppaakkat angisuut 

(Sebastes norvegicus) aamma suluppaakkat itisoormiut (Sebastes mentella), tamarmillu 

aalisarneqartarlutik. 2016-imili Niuerneq tunngavigalugu aalisarneqartartuni S. 

norvegicus pingaarnertut inissisimasimapput. Ilisimatuussutsikkut siunnersuisartut 

allannguisoqarnissaa kaammattuutigaat taamaasilluni suluppaagaqatigiit tamarmik 

immikkut TAC-eqalersillugit. Tamanna tunngavigalugu Tunumi suluppaagarniarnermut 

aqutsinissamut pilersaarut nutaaq 2024-mi suliarineqarpoq (Tunumi 

suluppaagarniarnermik aqutsinissamut pilersaarut), 2025-mi atuutsinneqalerpoq.  

S. mentella eqqarsaatigalugit ilisimatuussutsikkut siunnersuinermi 2026-mi 

aalisartoqannginnissaa siunnersuutigineqarpoq. S. mentellanik, pisarisoortakkat qanoq 

annertutigineri paasilluarumallugit kisitsisitigullu paasissutissaqarfigilerumallugit 

pisarisuukkanut pisassaqartalernissaq aalajangiunneqarpoq. Taamaammat S. mentella-

nut TAC-mik 2026-mi aqutsinissamut pilersaarut naapertorlugu pisassiissutit 300 tons-

iupput. Saniatigut pisarisoortakkanut pisassiissutit taakku aqutsinissamut pilersaarutip 

atuuffiani allanngujaatsuussapput.  

                                                           
3 35.328 tonsip affaa 
4 Tunumut, Islandimut aamma Savalimmiunut ataatsimut siunnersuineq. 
5 Islandip Kalaallillu Nunaata isumaqatigiissutaanni §4 naapertorlugu 10%-imik 
nuussisoqarsimavoq. Pisassiissutit naggataagut 7.536,5 tonsiulerput. 

https://naalakkersuisut.gl/-/media/departementer/fiskeri_fangst/forvaltningsplaner/da/forvaltningsplan-hellefisk-i-stgrnland-dk-(1).pdf
https://naalakkersuisut.gl/-/media/departementer/fiskeri_fangst/forvaltningsplaner/da/forvaltningsplan-hellefisk-i-stgrnland-dk-(1).pdf
https://naalakkersuisut.gl/-/media/departementer/fiskeri_fangst/forvaltningsplaner/da/0705_forvaltningsplan_roedfisk_2025-2029_dk.pdf
https://naalakkersuisut.gl/-/media/departementer/fiskeri_fangst/forvaltningsplaner/da/0705_forvaltningsplan_roedfisk_2025-2029_dk.pdf

S. norvegicus eqqarsaatigalugit Tunumut Islandimullu ataatsimoortumik 

siunnersuisoqartarpoq, 2026-mullu inassutigineqarpoq pisat 41.345 tonsit 

sinnissanngikkaat, taakkulu 2025-mut sanilliullugit 5.566 tonsinik ikinnerupput.  

Juli 2023-mi Kalaallit Nunaat Islandilu naalagaaffiit sineriallit isumaqatigiissutaanni 

nutaamik isumaqatigiissuteqarput Kalaallit Nunaannut TAC-ip 11%-ia 

pisassiissutigineqartarpoq tassani 300 tonsit Savalimmiunut pisassiissutigineqartoq 

peereerlugu. 2026-mi taakku 11%-it 4.515 tonsinik amerlassuseqarput.   

Isumaqatigiissummi § 6 malillugu Kalaallit Nunaat pisassiissutit pisarineqanngitsut 10%-

ii ukiumut tulliuttumut nuussinnaavai. Januarimi pisassiissutinit qaqitat 

naatsorsorneqareerpata pisassiissutit sinneruttut 10%-iisa TAC-mut nuunneqassapput. 

2024-mit pisassiissutit 10%-ii 2025-mi pisassiissutissanut 2025-mi nuunneqarput, 2025-

mut pisassiissutigineqartut taamaalillutik 5.577,9 tonsiulerlutik.  

Takussutissiaq 2. Avataasiorluni suluppaagartassatut siunnersuutit (tons). 

 

Tinguttuut, imminnguit, nataarnat aamma qeeqqat 

Aalisakkat taaneqareersut avataasiorlutik aalisartunit toqqaannaq aalisarneqarneq 

ajormata pisat killeqartorujussuupput. Tamanna peqqutaalluni taakkununnga 

siunnersuineq annikippoq taamaammat aalisakkat taakku pillugit ilisimatuussutsikkut 

siunnersuineq ingerlanneqanngilaq. Pisassiissutit Kalaallit Nunaata nunat marluk 

akornanni isumaqatigiissutaannit soorlu EU, Norge aamma Savalimmiut 

atorluarneqarput.  

 

 

                                                           
6 Kalaallit Nunaannut aamma Islandimut siunnnersuineq, ataatsimut  
7 Islandip Kalaallillu Nunaata isumaqatigiissutaanni §6 naapertorlugu 10%-imik 
nuussisoqarsimavoq. Pisassiissutit naggataagut 5.577,9 tonsiulerput. 

Aqutsiveqarfik 
2025-mi 

siunnersuin
eq 

2026-mi 
siunnersuin

eq 

2024-
mut 

pisassi
issutit 

2025-
mut 

pisassi
issutit 

2026-mi 
pisassiissutis

satut 
siunnersuutit 

Kalaallit Nunaata kitaa 
     

S. norvegicus 

Toqqaannart
umik 
aalisartoqas
sanngilaq 

Toqqaannart
umik 
aalisartoqas
sanngilaq 

0 0 0 

S.  mentella 

Toqqaannart
umik 
aalisartoqas
sanngilaq 

Toqqaannart
umik 
aalisartoqas
sanngilaq 

0 0 0 

Tunu      

S. mentella  

Toqqaannart
umik 
aalisartoqas
sanngilaq 

Toqqaannart
umik 
aalisartoqas
sanngilaq 4.508,5 

300 300 

S. norvegicus 46.9116 41.3456 5.1277 4.515 

Takussutissiaq 3. Tinguttuunut, imminnguanut, nataarnanut qeeqqanullu pisassiissutitut 

siunnersuutit (tonsinngorlugit). 

 

Uiluiit 

Uiluinnut ilisimatuussutsikkut siunnersuisoqanngilaq. Maannakkut angallat ataasiinnaq 

uiluinniarpoq. Pisassiissutaasartut ukiorpanngortuni tamakkerlugit pisarineqartanngillat. 

Aalisarnermut, Piniarnermut, Nunalerinermut Imminullu Pilersornermut 

Naalakkersuisoqarfiup tamanna tunuliaqutaralugu siunnersuutigaa TAC piffissamisut 

2019 - 2025-misut annertussuseqaannassasoq katillugit 2.520 tonsinut. 

Uiluinnut TAC ukiut siuliini agguaasseriaatsinut aqutsiveqarfinnut agguarneqartarput. 

 

 

 

 

Suussusaa 
Siunnersuineq  

2025 
Siunnersuineq  

2026 
Pisassiissutit  

2024 
Pisassiissutit 

2025 

Pisassiissutissatut 
siunnersuut  

2026 

Tinguttuut      

Kalaallit 
Nunaata 
kitaa 

Siunnersuisoqanngilaq Siunnersuisoqanngilaq 1.500 0 0 

Tunu 5.914 7.451 1.500 1.500 1.500 

Tupissutit      

Kalaallit 
Nunaata 
kitaa 

Siunnersuisoqanngilaq  1.000 1.000 1.000 

Tunu Siunnersuisoqanngilaq  1.000 1.000 1.000 

Nataarnat      

Kalaallit 
Nunaata 
kitaa 

Siunnersuisoqanngilaq  0 500 500 

Tunu Siunnersuisoqanngilaq  1.000 1.000 1.000 

Qeeqqat 
     

Kalaallit 
Nunaata 
kitaa 

775 775 1.000 775 775 

Qeeraaraq      

Kalaallit 
Nunaata 
kitaa 

0 0 0 0 0 

Takussutissiaq 4. Uiluittassatut siunnersuutit (tons). 

 

Aqutsive
qarfik 

Siunnersuineq 
2024 

Siunnersuineq 
2025 

2024-mut 
pisassiissu

tit 

2025-mut 
pisassiissu

tit 

2026-mi 
pisassiissuti

ssatut 
siunnersuuti

t 

Nuuk 
Siunnersuisoqa
nngilaq 

Siunnersuisoqa
nngilaq 

720 720 720 

Aqajarua 
Siunnersuisoqa
nngilaq 

Siunnersuisoqa
nngilaq 

Aalisartoqan
ngilaq 

Aalisartoqan
ngilaq 

Aalisartoqann
gilaq 

Attu 
Siunnersuisoqa
nngilaq 

Siunnersuisoqa
nngilaq 

400 400 400 

Sisimiut-
Kujataa 
(Saqqaq) 

Siunnersuisoqa
nngilaq 

Siunnersuisoqa
nngilaq 

400 400 400 

Sisimiut-
Avannaa 
(Kangaar-
suk) 

Siunnersuisoqa
nngilaq 

Siunnersuisoqa
nngilaq 

700 700 700 

Nassut-
tooq 

Siunnersuisoqa
nngilaq 

Siunnersuisoqa
nngilaq 

300 300 300 

Katillugit   2.520 2.520 2.520 


